
Zezi laan ma ta dɩ o karabiǝ bam o wɩ: «Á yɩ pa á bɩcara 
taa maga. Kɩ-na á wʋ-dɩdʋa dɩ Wɛ, sɩ á kɩ á wʋ-dɩdʋa dɩ 
amʋ dɩ. A Ko wʋm sɔŋɔ nɩ, je zanzan mʋ wʋra. A nan 
lagɩ a vu a kwɛ je mʋ a pa abam. Kʋ na daɩ cɩga, a ya 
ba ́ ta dɩ abam. A na ve a kwɛ je sɩm a ti abam ŋwaanɩ, a 
laan wʋ́ joori 
a ba a ja abam, sɩ 
á tɔgɩ á vu á 
taa ́ wʋ amʋ 
na wʋ 
mɛ 
tɩn.»



Amʋ Zan yɩ abam ko-bu mʋ, yɩ a tɔgɩ a na yaara 
nɩnɛɛnɩ abam dɩ na nɛ yaara te tɩn. A nan ta tɔgɩ 
dɩ abam dɩ a wǝli Wɛ paarɩ dɩm wʋnɩ, yɩ a 

tɔgɩ a na baarɩ, dɩ́ 
na ŋwɩ dɩ Zezi tɩn 
ŋwaanɩ.



A na tɔɔlɩ Wɛ kwǝrǝ kalʋ Zezi na vɩɩrɩ-nɩ tɩn 
ŋwaanɩ mʋ ba jaanɩ amʋ ba vu ba yagɩ Patɩmɔsɩ 
zoŋo kʋlʋ na na kaagɩ tɩn yuu nɩ.



Kwǝrǝ kam na tagɩ kʋntʋ tɩn, Wɛ Joro kʋm ma da kʋ 
ba amʋ te dɩ dam. Amʋ ma na paarɩ jangɔŋɔ na zɩgɩ 
Wɛ-sɔŋɔ nɩ, yɩ a na wʋlʋ na je kʋ baŋa nɩ tɩn.



Amʋ daa ma ni wǝǝnu tɩlʋ maama na wʋ Wɛ-sɔŋɔ nɩ dɩ 
tɩlʋ maama na wʋ lʋgʋ baŋa nɩ dɩ curu nɩ tɩn, kʋ wǝli 
dɩ tɩlʋ maama na wʋ na-fara wʋnɩ 
tɩn dɩ. Wǝǝnu tɩlʋ maama Wɛ na kɩ 
tɩn ma leeni tɩ wɩ: «Wʋlʋ na je 
paarɩ jangɔŋɔ kʋm baŋa nɩ tɩn dɩ 
Pǝlbu wʋm maŋɩ dɩ paarɩ dɩ tiǝ dɩ 
zulǝ dɩ dam, sɩ 
kʋ taa ve maŋa 
kalʋ na ba ti 
tɩn.» 



Amʋ ma daarɩ a na Wɛ tɩtɩ tɩʋ kʋm kʋ yɩrɩ na yɩ 
Zeruzalɛm nadʋŋʋ tɩn. Kʋ ma nuŋi wɛyuu Wɛ tee nɩ kʋ 
maa tu lʋgʋ baŋa. Wɛ ma kwɛ-kʋ lanyɩranɩ nɩ kaanɩ na 
ti o yigǝ sɩ o zʋ barʋ te tɩn. Amʋ ma ni kwǝr-dɩa na 
ŋɔɔnɩ paarɩ jangɔŋɔ kʋm seeni ka wɩ: «Wɛ tɩtɩ sɔŋɔ laan 
mʋ wʋ nabiinǝ 
tɩtarɩ nɩ. DƖ 
nan wʋ́ ta wʋra 
dɩ ba, yɩ baá ta yɩ 
DƖ nɔɔna. Wɛ tɩtɩ 
wʋ́ ta wʋ ba tee nɩ 
yɩ DƖ nii-ba.»



Malɛka kam ma daarɩ ka brɩ-nɩ bu-tʋla kalʋ na na 
paɩ ŋwɩa tɩn. Na bam tiini ba lana yɩ ba nyɩɩnɩ nɩ niu 
te. Bu-tʋla kam na bam maa burǝ ba nuŋi Wɛ dɩ 
Pǝlbu wʋm paarɩ jangɔŋɔ kʋm tee nɩ ba duri tɩʋ kʋm 
tɩtarɩ nɩ.



Ba daa ba lagɩ sɩ wɩa dɩ cana daa ta zǝŋi tɩʋ kʋm baŋa 
nɩ, Wɛ paarɩ-zulǝ yam paɩ tɩʋ kʋm jɩgɩ pooni, yɩ Pǝlbu 
wʋm dɩ paɩ kʋ jɩgɩ pooni.



Kʋ daarɩ kʋlʋ maama na jɩgɩ digiru tɩn ba ́ zʋ kʋ wʋ. 
Nɔɔnʋ wʋlʋ maama na kɩ wo-zɔɔna tɩn dɩ wʋlʋ maama 
na yɩ vwa-fɔrʋ tɩn ba ́ zʋ kʋ wʋ. 
Balʋ yɩra na pʋpʋnɩ ya 
tiŋi Pǝlbu wʋm ŋwɩa tɔnɔ 
kʋm wʋnɩ tɩn yɩranɩ 
má mʋ wʋ́ zʋ tɩʋ kʋm 
kʋntʋ wʋ.



«Wɛ wʋ́ guguni ba yi-na maama. Tʋʋnɩ dɩ wʋ-cɔgɔ 
dɩ kǝrǝ dɩ yaara daa ba ́ ta wʋra. Dayigǝ wo-dwǝǝnu 
tɩm kɛ.» 



Woŋo kʋlʋ maama Wɛ na culi tɩn daa tǝri tɩʋ kʋm kʋntʋ 
wʋnɩ. Wɛ dɩ Pǝlbu wʋm paarɩ jangɔŋɔ kʋm mʋ wʋ́ ta 
wʋ tɩʋ kʋm wʋnɩ, yɩ DƖ tɩntʋŋna bam zuli-DƖ.
Baá ta naɩ Wɛ yibiyǝ, yɩ DƖ yɩrɩ dɩm wʋ́ pʋpʋnɩ ba trǝ nɩ.



Amʋ ma na balʋ na tɩgɩ tɩn, dɩdɛɛra dɩ nabwǝnǝ 
maama, ba zɩgɩ paarɩ jangɔŋɔ kʋm yigǝ nɩ. Ba ma puri 
twaanʋ sɩ ba nii. Ba ma daarɩ ba puri tɔnɔ kʋlʋ na yɩ Wɛ 
ŋwɩ-dʋŋa kam tɔnɔ kʋm tɩn. Ba ma di twa bam taanɩ sɩ 
kʋ maŋɩ dɩ ba na kɩ kʋlʋ tɩn, nɩnɛɛnɩ kʋ na pʋpʋnɩ kʋ 
tiŋi twaanʋ tɩm wʋnɩ te tɩn. Nɔɔnʋ wʋlʋ 
maama yɩrɩ na maŋɩ dɩ wʋ pʋpʋnɩ dɩ kɩ 
Wɛ ŋwɩ-dʋŋa tɔnɔ kʋm wʋnɩ tɩn, 
baá dʋlɩ kʋntʋ tu ba 
dɩ min-nɩnɩʋ kʋm 
kʋntʋ wʋnɩ mʋ.



Wɛ Joro kʋm dɩ Zezi nɔn-kɔgɔ kʋm na nyɩ nɩ o ka-dʋʋrʋ 
te tɩn ma ta ba wɩ: «Nan ba.» Wʋlʋ maama na ni kwǝrǝ 
kantʋ tɩn, sɩ o dɩ ta nɩ: «Nan ba.» Na-nyɔm na jɩgɩ wʋlʋ 
maama tɩn, sɩ o ba. Wʋlʋ maama na lagɩ sɩ o nyɔ na 

balʋ na paɩ ŋwɩa tɩn, sɩ o ba o joŋi o nyɔ zaanɩ. 

ɛŋwaanɩ Wɛ na tiini DƖ soe nabiinǝ tɩn 
mʋ pɛ DƖ tʋŋɩ DƖ Bu-dʋa sɩ o ba lʋgʋ 

baŋa, sɩ wʋlʋ maama na kɩ o 
wʋ-dɩdʋa dɩd-o tɩn daa yɩ cɔgɩ, sɩ o 

na ŋwɩ-dʋŋa kalʋ na ba ti tɩn.



Rom 3:23
Nabiinǝ maama kɩ lwarɩm mʋ yɩ ba daa wʋ maŋɩ dɩ Wɛ 

paarɩ dɩm.

Rom 6:23
Lwarɩm ŋwɩɩrʋ yɩ tʋʋnɩ mʋ. Kʋ daarɩ Wɛ pɛɛrɩ dɩlʋ DƖ na pɛ 
dɩbam zaanɩ tɩn mʋ yɩ ŋwɩa kalʋ na ba ti tɩn Wɛ tee nɩ, dɩ́ 

na ŋwɩ dɩ dɩ́ Yuutu Zezi Krisi tɩn ŋwaanɩ.

Ebru 9:27
Nɔɔnʋ maama maŋɩ sɩ o tɩ kuni bɩdwɩ mʋ, sɩ Wɛ laan di o 

sarɩya.

Efɛɛzɩ 2:8,9
Bɛŋwaanɩ Wɛ vrɩ abam lwarɩm wʋnɩ zaanɩ mʋ, á na kɩ á 
wʋ-dɩdʋa dɩ Zezi tɩn ŋwaanɩ. Kʋ daɩ abam tɩtɩ dam, kʋ yɩ 

Wɛ pɛɛrɩ mʋ.Kʋ daɩ abam tɩtʋŋ-ŋʋna ŋwaanɩ, sɩ 
nɔɔn-nɔɔnʋ yɩ zaŋɩ o ba o tee o tɩtɩ Wɛ yigǝ nɩ.



Rom 10:9,10
Kʋ tagɩ kʋ wɩ, nmʋ na tagɩ dɩ n ni nɩ Zezi mʋ yɩ woŋo 

maama Yuutu, yɩ nmʋ na sɛ n bɩcarɩ nɩ, sɩ Wɛ sɩɩnɩ DƖ bi-o 
DƖ pa o yagɩ tʋʋnɩ, Wɛ wʋ́ vrɩ-m. Bɛŋwaanɩ, kʋ yɩ nmʋ 

bɩcarɩ nɩ mʋ nń sɛ dɩ n wʋ-dɩdʋa yɩ n na cɩga Wɛ tee nɩ, yɩ 
nmʋ wʋ́ ma n ni mʋ n ta jaja nɩ Zezi mʋ yɩ Yuutu, sɩ n ma n 

na vrɩm.

Zan 3:16,17
Bɛŋwaanɩ Wɛ na tiini DƖ soe nabiinǝ tɩn mʋ pɛ DƖ tʋŋɩ DƖ 

Bu-dʋa sɩ o ba lʋgʋ baŋa, sɩ wʋlʋ maama na kɩ o wʋ-dɩdʋa 
dɩd-o tɩn daa yɩ cɔgɩ, sɩ o na ŋwɩ-dʋŋa kalʋ na ba ti tɩn.

Wɛ na tʋŋɩ DƖ Bu wʋm sɩ o ba lʋgʋ baŋa kʋntʋ tɩn, kʋ daɩ sɩ 
o di nabiinǝ taanɩ sɩ o cɔgɩ-ba, kʋ nan yɩ sɩ o vrɩ-ba lwarɩm 

wʋnɩ mʋ o yagɩ.



1 Zan 5:11-13
Cɩga kam kʋntʋ mʋ yɩ Wɛ na pɛ dɩbam ŋwɩa kalʋ na ba ti 

tɩn. Ŋwɩa kam kʋntʋ nan yɩ DƖ Bu wʋm ŋwaanɩ mʋ.
Wʋlʋ maama na ŋwɩ dɩ Wɛ Bu wʋm tɩn, kʋntʋ tu mʋ jɩgɩ Wɛ 

ŋwɩa kam kʋntʋ. Wʋlʋ nan na ba ŋwɩ dɩ Wɛ Bu wʋm tɩn, 
kʋntʋ tu ba jɩgɩ Wɛ ŋwɩa kam kʋntʋ. Amʋ pʋpʋnɩ wǝǝnu 

tɩntʋ a pa abam balʋ na kɩ á wʋ-dɩdʋa dɩ Wɛ Bu wʋm tɩn, sɩ 
á lwarɩ nɩ á sɩɩnɩ á na ŋwɩa kalʋ na ba ti tɩn Wɛ tee nɩ.

